
  ISLAND 

Obrazovni sistem 

Opće informacije 

Srednjim školama na Islandu upravlja nacionalno 

ministarstvo obrazovanja. 

Godine školovanja 
Obavezno 10-ogodišnje školovanje između šeste i 
šesnaeste godine. Nastavlja se srednjim nivoom tj 
srednjim obrazovanjem koje traje 4 godine. Univerzitet je 
od 3-5 godina poslije srednjeg obrazovanja. Većina 
islandskih tinejdžera u principu nastavlja sa daljom 
edukacijom nakon završetka obaveznog školovanja. Škole 
u Islandu počinju krajem augusta. Božićni praznici traju 2-3 
sedmice i praznici za Uskrs traju otprilike 7 dana. Završne 
testove pišu u decembru i maju. Školska godina završava 
nakon završnih testova krajem maja. Budući da je u 
Islandu prilično lako naći posao, uobičajeno je da 
tinejdžeri u Islandu uporedo sa školom rade neki posao 
dok ponekad uzmu pauzu od jednog ili dva semestra 
prilikom srednjeg obrazovanja.  Ovo se smatra sasvim 
normalnim u Islandu. 
 
Vrste škola 

1. Grunnskóli (osnovna škola) 
Obavezna je za učenike od 6-16 godina. Učenici moraju 
položiti Samræmdu próf (ispit iz 4 predmeta) da bi se 
upisali u srednju školu. Ukoliko učenik ne položi dva glavna 
predmeta onda mora pohađati pripremnu nastavu godinu 
dana prije upisa u srednju školu.  



 

2. Framhaldsskóli (srednja škola) je viši level u 
školovanja kojeg pohađaju učenici između 16 i 20 
godina. Učenici moraju proći 4 godine Framhaldsskóli 
u položiti finalne testove (Baccalauriat) da bi se upisali 
na fakultet.  

Navodimo osnovna tri tipa islandskih framhaldsskóli. 
1. Menntaskóli, tradicionalno usmjerena škola čija je 

osnovna funkcija da usmjeri učenike za Univerzitet. 
Studenti pohađaju svake godine iste časove dok su oni 
podjeljeni na različite akademske studije kao npr. 
Jezici, matematika, sociologija ili naučni predmeti. 
Studenti moraju imati prosjek ocjena 5 da bi se upisali 
na drugu godinu, ukoliko ne uspiju onda će moći raditi 
ispite malo kasnije.  

2.  Fjölbrautaskóli, je sveobuhvatna srednja škola. 
Višestruki izbor škola s mnogim svrhama  i 
usmjerenjima u cilju pripreme za Univerzitet. Studenti 
dobijaju različite diplome koje im pomažu pri 
upisivanju na Univerzitet a i pri pronalasku posla.  

3. Iðnskóli, stručna škola. Učenici imaju priliku da se se 
obuče u području zanimanja poput električara, frizera 
itd.  

 
Razred kog pohađaju učenici na razmjeni 
Učenici pohađaju srednju školu ili posljednji razred 
osnovne škole.  
 
Sistem ocjenjivanja 
odličan: 9-10  
dobar: 7-8  
prosječno: 6  
loše: 5  
nezadovoljavajuće: 0Školski dan 08:00 – 15:00/18:00 


